
УВОД 

Измина година во која работевме смело и сигурно 
движејќи се по стратешки трасирани патеки, и по 
чиј курс ќе продолжиме и следните четири години 
согласно стратешкиот план (2021-2025). Несомнено 
е дека страсно ја доживуваме визијата за која 
постоиме, за отвoрањето на вратите кон еден 
неверојатен свет без стигма и дискриминиција кон 
луѓето што живеат со ХИВ, пристап до терапија и 
достоинствен и квалитетен живот.

На почеток, би сакале да ја истакнеме 
исклучителната важност на успешното 
партнерството со институциите во справувањето 
со постоечките предизвици поврзани со 
ХИВ-инфекцијата во земјата, соработка што 
резултираше со донесување на клучни одлуки. 

Беше постигнато значително зголемување на 
вкупниот буџет на Програмата за заштита на 
населението од ХИВ-инфекција за 2022 г. од 
87,7 на 125 милиони денари за обезбедување 
антиретровирусна терапија за пациентите со ХИВ 
и за мерките за превенција што ги спроведуваат 
граѓанските здруженија. 

Владата на Северна Македонија го усвои нашиот 
предлог за измени и дополнувања на Законот за 
здравствена заштита, кој влезе во собраниска 
процедура. Со тоа за прв пат правно би се 
регулирал механизам на социјални договори 
во областа на јавното здравје и здравствената 
заштита. Покрај тоа, со предложените амандмани 
се предвидува и законска основа врз која ќе се 
овозможи здруженијта да даваат одредени услуги 
од здравствената дејност.

Во соработка со Клиниката за инфективни 
болести за првпат во Македонија ја започнавме 
и ја спроведовме имплементациската студија за 
предекспозициска профилакса (ПрЕП) за клучни 
популации со висок ризик од добивање ХИВ. Беа 
постигнати исклучително значајни резултати од 
аспект на јавното здравје, а студијата претставува 
основа за континуитет и одржливост на новиот 
пакет услуги со поддршка на Програмата за 
заштита на населението од ХИВ-инфекција и во 
следните години.

По трет пат ја спроведовме анализата на 
континуумот на грижата во врска со ХИВ за 2020 г. 
во соработка со експерти од Македонија и надвор. 
Оваа проценка обезбедува важни стратешки 
информации за успешноста на националниот 
одговор кон ХИВ и напредокот на земјата кон 
остварувањето на глобално поставените цели 90-
90-90 (90% од проценетиот број лица што живеат со 
ХИВ да бидат свесни за својот ХИВ-статус; од нив 
90% да примаат антиретровирусна терапија, додека 
90% од оние што примаат терапија да го имаат 
потиснато вирусот во крвта). 

Продолжуваме континуирано да работиме и да 
ги унапредиме и другите аспекти во однос на 
националниот одговор кон ХИВ.

Пријатно читање.

ЛИЧНА КАРТА
ЗАЕДНО ПОСИЛНИ е здружение на заедницата на луѓето што живеат со ХИВ во Северена Македонија.
Ние се водиме од визијата за општество во кое луѓето што живеат со ХИВ, како и сите други луѓе без 
разлика на здравствениот статус, се ослободени од стегите на стигмата и дискриминацијата и ги уживаат 
достигнувањата на науката за унапредување на своето здравје.

Ги поддржуваме луѓето што живеат со ХИВ во остварувањето на нивните права и дејствуваме за ставање 
крај на ХИВ и за подобро здравје за сите луѓе, преку обезбедување услуги во заедницата и насочување на 
јавните политики.

Нашето здружение е автентичен ентитет кој нуди специфични услуги за поддршка и за заштита од 
ХИВ во рамките на заедницата на луѓето со ХИВ и други заедници засегнати од вирусот. Тоа обединува 
луѓе различни по пол, возраст, сексуална ориентација, родов идентитет, етничка припадност, верско 
убедување, социјален и образовен статус, политичка ориентација и по многу други основи.

Основни начела

Начелата по коишто се раководиме се:

рамноправност

доверливост

почитување на 
разликите

непристрасност

вклученост на 
засегнатите 

независност

солидарност

транспарентност

Стратешки цели

ЦЕЛ 1: За луѓето што 
живеат со ХИВ:

Да го подобриме статусот 
на луѓето што живеат со 

ХИВ во С. Македонија преку 
осигурување на стабилен 
систем за обезбедување 

современа терапија, 
услуги што одговараат 
на нивните потреби и 

поефикасна заштита од 
дискриминација.

ЦЕЛ 2: Нашата грижа за 
јавното здравје:

Да придонесеме да се 
намали бројот/процентот 
на лица со ХИВ што не се 

свесни за својот ХИВ-статус 
и да се создадат услови за 

ставање крај на епидемијата 
на ХИВ до   2030 г. (преку 

услуги во рамките на 
заедницата, подигнување 

на свесноста за ХИВ и 
насочување на јавните 

политики).

ЦЕЛ 3: Нашата улога 
во унапредувањето на 

здравствените политики и 
системите за здравје:

Да ги зајакнеме капацитетите 
на ЗАЕДНО ПОСИЛНИ и други 

пациентски организации 
за решавање на заеднички 

структурни прашања во 
националниот здравствен 

систем што влијаат врз 
пристапот до животоспасувачки 

лекови и квалитетот на 
здравствената заштита.

За луѓето што живеат со ХИВ

Како делуваме? Пристапи во нашето делување:

ПОДДРШКА

ХИВ-ТЕСТИРАЊЕ

МОБИЛИЗАЦИЈА

ПОЛИТИКИ

УПРАВУВАЊЕ

Услуги за поддршка – врсничка, психосоцијална и правна и активности за 
омоќување на луѓето што живеат со ХИВ во Северна Македонија

Услуги за бесплатно тестирање и советување за ХИВ преку пунктот за 
тестирање во нашите простории во Дебар Маало

Мобилизација и подигнување на јавната свесност за ХИВ, со цел да се намалат 
предрасудите, стигмата и дискриминацијата кон луѓето со ХИВ, како и да се 
зголеми културата на редовно ХИВ-тестирање 

Застапување за правата на луѓето што живеат со ХИВ, особено во врска со 
пристапот до квалитетна и современа терапија, и учество во креирањето на 
јавните политики во врска со ХИВ, јавното здравје и здравствената заштита

Управување и организациски развој 

ПОДДРШКА НА ЛУЃЕТО ШТО 
ЖИВЕАТ СО ХИВ

17 од нив оваа помош ја добивале редовно во 
текот на годината. На 7 лица им беа покриени 
патни трошоци до Скопје заради подигнување на 
терапијата и/или контролен здравствен преглед.* 

Беше доделена еднократна помош во прехранбени 
производи на лице со ХИВ кое живее во 
исклучително неповолна положба.* 

На 11 (единаесет) деца на лица со ХИВ и едно дете 
кое живее со ХИВ им беа доделени новогодишни 
пакетчиња со прехранбени производи. 

Правна поддршка
 
4 правни советувања за: услови за користење 
на минимална гарантирана помош, услови за 
микрокредитирање со цел обезбедување на 
домување, услови за доброволно здравствено 
осигурување и ризик од дискриминација врз 
основа на здравствена состојба, како и ризик 
за неовластено откривање на лични податоци 
поради дискриминација врз основа на здравствена 
состојба.

На 24 лица што живеат со ХИВ им беше 
овозможена информациска правна поддршка, 
преку доставување на информативни текстови, 
со цел правно да зајакнат и да добијат нужни 
информациии за нивните права и слободи, начинот 
на нивното остварување, како и споделување на 
поволни судуски разрешници од светот, поврзани 
со прекршување на човековите права на лица 
што живеат со ХИВ и да се охрабрат да пријават 
доколку нивните права се или биле повредени.

УСЛУГИТЕ ЗА ПОДДРШКА ВО РАМКИТЕ НА 
ЗАЕДНИЦАТА, 2021 ГОДИНА 

Луѓе со ХИВ – 
корисници на 
нашите услуги

Вкупно дадени 
услуги на лица 

со ХИВ

Врсничка поддршка

Укажавме вкупно 130 услуги за врсничка 
поддршка на 61 лицe со ХИВ; од нив – 10 врснички 
советувања и 120 услуги во вид на помош за 
пристапот до терапија, со цел да се придонесе кон 
обезбедување континуитет во примањето на АРТ. 

Одржани се 8 работилници за психо-социјална 
поддршка, на кои учествуваа 25 лица со ХИВ. 

Психосоцијална поддршка

Се одржаа 103 советувања со психолог и социјален 
работник, а ваква услуга добија 62 лица со ХИВ.

Ваучер за основни прехранбени и хигиенски 
производи барем еднаш добиле 19 лица со ХИВ 
што живеат во неповолна социјална положба, а 

130 400

Обука за тераписка писменост

Обуката за тераписка писменост е една од активностите што го обележуваат нашето здружение. 
Преку неа, луѓето со ХИВ можат да стекнат подлабоко разбирање на своето лекување и на 
антиретровирусната терапија. Таа служи за омоќување на пациентите со ХИВ да носат информирани 
одлуки за своето здравје и да учествуваат во донесувањето одлуки за нивното лекување заедно со 
своите лекари. Обуката, која ја спроведуваат искусни пациенти – експерти, гради цврста основа за 
доследно придржување до терапијата на долг рок, што е суштинско за зачувувањето на здравјето на 
луѓето со ХИВ.

Оваа година обуката ја следеа 10 лица со ХИВ, помал дел новодијагностицирани пред три месеци, 
останатите дијагностицирани во последните две години, и поголемиот дел за првпат корисници на 
услуга од Здружението.

Врз основа на евалуациите пред и по обуката, може да се констатира дека сите учесници ги зголемиле 
своите знаења во областа на терапијата, за важноста на доследното придржување до неа и за 
останатите елементи на обуката. Кај најголемиот дел од нив тоа зголемување било значително. Ако на 
првиот тест 4 од 10 учесници точно одговориле на помалку од 50 % од тестот пред обуката, исто толкав 
број точно одговориле на над 80 % од прашањата на крајниот тест, 3 точно одговориле на повеќе од 90 
% од тестот, а 3 имале 100 % точни одговори на прашањата. 

Како стекнати знаења од обуката коишто би ги примениле во својот живот, 50 % од учесниците ги 
издвоиле строгото придржување до редовно и навремено земање на антиретровирусната терапија 
(АРТ), редовните контроли и препораките за исхарана при земање на терапија.

Работилница за лекари од примарна 
здравствена заштита

„Секој поединец има право на пристап до 
здравствена заштита, без дискриминација врз 
основа на здравствен статус“ 

Реализиравме дводневна акредитирана 
работилница за лекари од примарната здравствена 
заштита – oпшти лекари и специјалисти по семејна 
медицина, на тема „ХИВ-инфекцијата денес – 
дијагностика, лекување, професионален ризик и 
профилакса“ во соработка со ЈЗУ Универзитетска 
клиника за инфективни болести и фебрилни 
состојби. Обучивме и сензитивизиравме 17 лекари 
од цела Македонија да следат пациенти со ХИВ-
инфекција на ниво на примарната здравствена 
заштита во нивните градови, како и заштита при 
професионален ризик. 

Беа презентирани најнови сознанија во однос 
на патофизиологијата, лекувањето и следењето 
на ХИВ-инфекцијата, професионален ризик 
од изложување на вирусот кај здравствени 
работници, како и достапноста и пристапот до 
постекспозициска профилакса. Беа претставени и 
новите национални упатства за постекспозициска 
и предекспозициска профилакса, а еден дел 
беше посветен и на социјалните аспекти на ХИВ-
инфекцијата.

Учесниците добија слика за актуелните 
епидемиолошки трендови на ХИВ во Македонија, 
се стекнаа со ажурирани информации во врска 
со дијагностицирањето и третирањето на ХИВ-
инфекцијата, вклучително и социјалните аспекти 
важни за лекарите на примарно ниво. Нивната 
улога како матични лекари и нивниот придонес 
кон раното дијагностицирање на ХИВ-инфекцијата 
во С. Македонија, се стекнаа со познавања за 
професионалните ризици и за пристапот до 
постекспозициска профилакса и се запознаа со 

новитетите во превенцијата на ХИВ, со фокус 
на популациите изложени на поголем ризик од 
добивање ХИВ.

Сите учесници изразија највисоко ниво на 
задоволство од содржината, стручноста на 
предавачите и целокупната организација на 
работилницата. Сите, без исклучок, сугерираа дека 
треба да ја посетат истата работилница и лекарите 
од секундарна и терциерна здравствена заштита. 
Сите изразија подготвеност и желба за отворена 
соработка со пациенти што живеат со ХИВ, да ја 
следат нивната здравствена состојба, придржување 
кон антиретровирусна терапија, детекција на 
ментални нарушувања, превентивни прегледи за 
други заболувања, едукација на пациентите.

Подигнување на свесноста за ХИВ и 
одбележување на светскиот ден на 
СИДА

„Вирусите не дискриминираат, луѓето да!“ беше 
главната порака на овогодишната кампања за 
одбележување на Светскиот ден на ХИВ/СИДА 2021 г.  
Преку низа културни настани во рамки на 
кампањата имавме за цел да делуваме на 
подигнување на свеста за постоењето на ХИВ 
вирусот во општеството, да ја потенцираме нашата 
загриженост за стигмата и дискриминацијата врз 
која се изложени луѓето што живеат со ХИВ и да 
делуваме фокусирано за нивното искоренување.  
За таа цел, организиравме активности за 
информирање на јавноста, како и културно-
уметнички активности:
-  Прес-конференција на која беа споделени 

резултатите од проценката од континуумот на 
грижа во врска со ХИВ во Република Северна 
Македонија.

-  Oткриен мурал на зградата на Кинотека на 
Македонија, посветен на големиот музичар 
Фреди Меркјури и културно обележје кое ќе ги 
репрезентира лицата што живеат со ХИВ.

-  Проекција на филм за животот на Фреди 
Меркјури, кој почина како последица на СИДА 
пред точно 30 години.

-  Вечерен коктел настан за одбележување 
на Светскиот ден на СИДА и промоција на 
календарот, каде можеа посетителите да се 
дружат и да дадат поддршка на луѓето што 
живеат со ХИВ. 

-  Беа собрани донации кои се кофинансирање 
во однос на средствата обезбедени преку 
Програмата за ХИВ, во вредност од 68.700 
денари за време на вечерниот настан и од 
општествено одговорни компании во рамки на 
кампањата. Преку овој фонд за поддршка повеќе 
години континуирано обезбедуваме помош 
за лица со ХИВ кои живеат во исклучително 
неповолна социјална положба, за покривање на 
егзистенцијални потреби, како и за покривање на 
патни трошоци за подигнување терапија и/или 
здравствен контролен преглед.

-  ЗАЕДНО ПОСИЛНИ објави соопштение по повод 
Светски ден на СИДА на 1 Декември 2021, кое 
беше објавено од 16 интернет медиуми.

-  Промоција на традиционалните медиуми – шест 
телевизиски гостувања

-  Подготовка и објава на статија во Слободен печат
-  Подготовка и објава на статија во Медуза и 

статија во ПИНА

-  Со цел подигнување на свеста за ХИВ кај 
општата јавност, рушење митови, градење 
соживот и поддршка на луѓето што живеат со 
ХИВ беа одржани јавни танцови настапи на шест 
фреквентни локации во главниот град, а целиот 
перформанс е преточен во видео-спот 

УСЛУГИ ЗА ПРЕВЕНЦИЈА И ХИВ-
ТЕСТИРАЊЕ

   Нашата грижа за јавното здравје

Бесплатното и анонимно ХИВ-тестирање е една од 
најважните активности во националниот одговор 
кон ХИВ, во која учествуваме и ние. 

Околу 500 лица живееле со ХИВ во Македонија на 
крајот на 2020 година, а бројот на лица со ХИВ што 
не се свесни за својот статус се движи во опсег од 
105 и 243, според резултатите од новата проценка.

Во пунктот за ХИВ-тестирање на ЗАЕДНО 
ПОСИЛНИ – одржани се 55 смени и 69 тестирања и 
5 теренски смени – реализирани 35 тестирања.   

Реновирање на пунктот за ХИВ-
тестирање при ЗАЕДНО ПОСИЛНИ

Во насока на унапредување на квалитетот на 
услугите за ХИВ-тестирање во ЗАЕДНО ПОСИЛНИ, 
го реновиравме пунктот за ХИВ-тестирање во 
сообразност со потребите на целните популации. 
Просторот е адаптиран во функционални целини, 
естетски обликуван, реновиран со пријатен 
амбиент, а притоа овозможува оптимални услови 
за вршење брзи ХИВ-тестови, лесно одржување на 
хигиената и одржување на физичкото растојание. 

„Ново, модерно место, сите се културни и 
полни со знаење, во ниту еден момент не ми 
се појави непријатно чувство или страв дека 

правам ХИВ тест“.

М.Н. од Скопје
корисник на услугата ХИВ-тестирање

Европска недела на тестирање 

Заедно со ХЕРА - Асоцијација за здравствена 
едукација и истражување ја одбележавме 
Европската недела за ХИВ тестирање од 31 мај 
- 7 јуни 2021 г. под насловот: „ХИВ позитивни 
приказни: Животот го живеам во сите бои“. 

Преку кампањата споделивме приказни на 7 
луѓе кои живеат со ХИВ во Македонија – лични 
искуства кои се спротивни на доминантните 
претстави дека живеењето со ХИВ е нужно 
поврзано со боледување и страдање. Она што ги 
прави сите овие приказни позитивни е фактот 
што нивните протагонисти го дознале својот ХИВ-
позитивен статус и почнале редовно да ја земаат 
антиретровирусната терапија, со поддршка од 
здравствените работници и здруженијата што се 
занимаваат со прашањето на ХИВ. Целта беше 
преку нивните лични позитивни искуства да 
придонесме за менување на јавната перцепција за 
луѓето кои живеат со ХИВ, но и да го поттикнеме и 
ХИВ тестирањето.

Една успешна ХИВ-позитивна приказна

Псевдоним: Freedom
Возраст: 35 години 
Род: М 
Место на живеене: Скопjе
Со ХИВ живее: 5 години 
Професиjа: Mедицинско лицe 

Имав здравствен проблем. Ми се појави осип на двете дланки и на табаните, при што лутав од 
лекар до лекар, но никој не можеше да ми го открие причинителот. Бев на неколку дена во мојот 
роден град и раскажувајќи ѝ за проблемот на моја пријателка која е и медицинско лице, таа ми 
предложи да направам целосно испитување во болницата каде што работи. Сѐ се случи одеднаш. 
Закажав термин и почнаа испитувањата. Инфектологот забележа потечени лимфни јазли на 
вратот и по консултација со многу лекари, одлучија да ми ги направат сите тестови, вклучително 
и ХИВ-тестот, кој покажа позитивен резултат. 

Тестирањето беше во јавна здравствена установа, како дел од интернистички преглед. Откако 
си ги зедов резултатите, бев повикан во една просторија. Таму ме очекуваше инфектологот кој 
со максимално позитивен став и поддршка ми ја соопшти веста, организирајќи ми посета во 
Советувалиштето за ХИВ при Инфективната клиника во Скопје, со точна и дискретна агенда како 
да настапам. Со тимот кој таму ме пречека имав одличен разговор, по што малку се смирив и 
следуваше периодот на соочување со својот статус. 

Откако дознав дека сум ХИВ-позитивен, промена секако дека имаше. На почекот ми беше многу 
тешко да ја прифатам вистината. Но, со текот на времето сѐ станува секојдневие. На почетокот 
бев во длабока депресија од која мислев дека нема да можам да излезам. Но, со поддршката 
што ја имав од тимот во Клиниката и дел од членовите на здружението „Заедно посилни“, 
почувствував припадност на некоја група која сепак може нешто да направи за останатите. 
Направив драстичен switch на состојбата на умот, и оттогаш сѐ стана поедноставно и полесно. Да 
не ми се случеше ХИВ, можеби немаше да ми се случат сите убави нешта кои следуваа. Немаше 
да почнам да планинарам, да спортувам... Едноставно немаше да ги откријам убавините и на 
овие нешта. Станав посилен човек во секој поглед.

Свесност за машкото сексуално 
здравје - календар 2022

Овој продукт е активност поврзана со месецот на 
машко здравје, а неговата промоција коинцидира 
со Светскиот ден на СИДА.
„Посакуваните мажи се грижат за своето сексуално 
здравје“ е слоганот на календарот за 2022 година, 
кој има цел да поттикне поголема свесност и грижа 
за сексуалното здравје кај мажите. Со главната 
порака на овој календар сакавме позитивно да 
делуваме кон клучниот приоритет во националниот 
одговор кон ХИВ – зголемувањето на бројот на 
лица што го знаат својот ХИВ-статус.  
Недела на ХИВ тестирање во ЗАЕДНО ПОСИЛНИ. 
Од 24-ти до 30-ти ноември нудевме секојдневно 
тестирање од 16:00 до 20:00 ч., во рамките на 
Европска недела на тестирање. 

ХИВ-тестирање за време на 
фестивалот на граѓанските 
организации – ЦИВИКА МОБИЛИТАС

И оваа година зедовме учество на фестивалот 
на граѓанските организации организиран 
од Цивика Мобилитас „30 години граѓански 
активизам“ – за подобро општество за сите, 
каде ги претставиме областите на делување на 
Здружението и активностите од Програмата 
за ХИВ пред пошироката јавност. За време на 
настанот за минувачите нудевме теренско ХИВ 
тестирање во мобилната лабораторија и 9 лица 
го дознаа својот ХИВ статус. Специјално за овој 
настан беа испечатени ранчиња и флаери кои 
повикуваат на ХИВ тестирање и беа разделени на 
посетители на штандот на ЗАЕДНО ПОСИЛНИ за 
време на настанот. Исто така, беа дисеминирани 
200 кондоми и лубриканти, 250 стрипови „ДЕНИ 
на тест“, 50 брошури за машко здравје, 24 
брошури за ПрЕП. Бевме дел и од промоцијата 
и потпишувањето на Кодексот за граѓански 
организации.

Имплементациска  студија за 
воведување на предекспозициска 
профилакса (ПрЕП) за ХИВ во Северна 
Македонија

Во февруари за првпат во Македонија во соработка 
со Клиниката за инфективни болести ја започнавме 
пилот-програмата за предекспозициска 
профилакса (ПрЕП) за клучни популации со висок 
ризик од добивање ХИВ, како уникатен модел 
на соработка помеѓу здравствена установа и 
граѓанска организација во нудење на медицински 
услуги.
Ја комплетиравме оваа имплементациска студија 
и даде исклучително значајни наоди од аспект на 
јавното здравје:

Вкупниот број на заинтересирани корисници 
изнесува 84, а од нив 63 активни приматели на 
ПрЕП; меѓу кои, детектирани се:
- 1 нов случај на ХИВ-инфекција;
- 5 случаи на хепатит Б; 
- 2 случаи на хламидија и 
- 14 случаи на сифилис.
Во рамките на студијата беше констатирана 
епидемија на сифилис. 

Го издадовме и првиот печатен материјал со 
сеопфатни информации за ПрЕП со цел поголема 
едукација на заедницата и го дисеминиравме во 
тираж од 450 парчиња на стратешки локации каде 
допреа до клучната читателска публика. 

Новата услуга беше комплементарна на услугите 
за ХИВ-тестирање и превенција што ЗАЕДНО 
ПОСИЛНИ ги нуди во рамките на националната 
програма за ХИВ.

 

„Браво! Да се овозможи овој вид 
на заштита е многу важно за 

нашата заедница. Вашата работа 
значи многу!“

С.М. од Скопје
Корисник на услугата

Анализа на континуумот на         
услугите за ХИВ

Во соработка со експерти од областа на 
епидемиологијата, јавното здравје и клиничкиот 
третман  на ХИВ, спроведовме анализа на 
континуумот на услугите во врска со ХИВ и 
проценка на вкупниот број лица што живеат со ХИВ 
(на крајот на 2020 година). Анализата и проценката 
беа правени според методологија препорачана од 
Европскиот центар за превенција и контрола на 
болестите. 

Според нашата анализа, на крајот на 2020 година, 
во Македонија живееле околу 500 лица со ХИВ; 
од нив, само 66% проценти биле свесни за 
својот ХИВ-статус, што е значително пониско од 
светскиот просек. Од оние, пак, што биле свесни 
за статусот, 90% примале терапија, додека од оние 
на терапија, кај 94% вирусот бил потиснат до т.н. 
„недетектабилно“ ниво. 

Национални упатства за ПЕП И ПрЕП

Предлог-упатствата за постекспозициска 
профилакса (ПЕП) против ХИВ-инфекцијата 
и првото национално Клиничко упатство за 
употребата на предекспозициска профилакса 
(ПрЕП) за ХИВ, како сосема нови услуги, кои се 
дел од сеопфатен пакет за превенција на ХИВ-
инфекцијата за сите граѓани што се изложени на 
ризик, беа усвоени и објавени во Службен весник и 
добија печатена верзија.

Публикување на брошура                        
за бремени жени
 
Го издадовме првиот информативно-едукативен 
материјал за ХИВ наменет за бремени жени и 
оние кои планираат бременост „Зошто да се 
тестирам за ХИВ“. Со оваа брошура имавме за 
цел да обезбедиме информации за правилни и 
навремени одлуки во врска со ХИВ и за важноста 
на навременото ХИВ-тестирање пред и за време на 
бременоста. 

Работилница со млади волонтери 
„Разговараме за ХИВ и сексуалното 
здравје“

Со право може да кажеме дека оваа работилница 
беше една од најпродуктивните оваа година. 
Млади, амбициозни волонтери од клучните 
популации, јасни предизвкувачки цели, ативистички 
порив, енергија, сè на едно место. Развивме 
стратешки план за таргетирана комуникација 
насочена кон заедницата на геј и би мажи, за 
зголемување на свесноста за засегнатоста од ХИВ 
и зголемување на опфатот со ХИВ-тестирање кај 
оваа популација. Беа развиени предлог-концепти, 
идентификувани главните причини за нетестирање, 
детерминирани клучните комуникациски точки кои 
ќе делуваат на овие причини, како и каналите на 
кои најдобро би допреле до оваа популација. Дел од 
работилницата беше фокусирана на оформување 
кампањи околу секоја од комуникациските точки. 

„Најмногу уживав кога дискутиравме и 
дававме идеи за како да привлечеме 
повеќе луѓе да се тестираат за ХИВ и 

целата позитивна енергија за време на 
работилницата“.

С.П., волонтер од Куманово

Застапување за одржлив механизам за 
финансирање на услугите за ХИВ што 
ги даваат граѓанските организации

Заедно со нашите партнерски организации 
продолживме да се застапуваме за подобро правно 
регулирање на механизмот на социјални договори 
во областа на јавното здравје.

Во ноември 2021 г. Владата на Република С. 
Македонија го усвои нашиот предлог за измени и 
дополнувања на Законот за здравствена заштита, 
со кои за прв пат би се регулирал механизмот 
на социјални договори во областа на јавното 
здравје и здравствената заштита. Механизмот 
би подразбирал транспарентни јавни повици за 
здруженија, можност за склучување договори за 
тригодишен период, како и испорака на услугите 
во согласност со национални стандарди. Со 
предложените амандмани за прв пат се предвидува 
и законска основа за тоа здруженија да може 
да даваат одредени услуги од здравствената 
дејност. Предлог-измените влегоа во собраниска 
процедура. 

Од страна на Министерот за здравство во декември 
беше именувана работна група за развивање 
на стандарди за услугите за ХИВ и сексуално и 
репродуктивно здравје наменети за клучните 
популации засегнати од ХИВ кои се спроведуваат 
во рамките на Програмата за заштита на 
населението од ХИВ-инфекција.

Зголемен буџет на националната 
програма за ХИВ

Покренавме расправа во рамките на Националната 
комисија за ХИВ во врска со потребата да се 
зголемат средствата за финансирање на услугите 
за ХИВ што ги испорачуваат граѓански организации, 
по што Комисијата во јули донесе заклучок 
и препорака до Министерот за здравство за 
зголемување од 20% во однос на буџетот за 2021 
г. Паралелно, ја актуелизиравме и потребата од 
значително зголемување на буџетот за терапија 
за ХИВ во рамките на истата програма, кој не беше 
зголемен дури 4 години по ред, и покрај тоа што 
бројот на пациенти на терапија во овој период се 
зголеми за над 50%. Беше постигнато значително 
зголемување на вкупниот буџет на Програмата 
за заштита на населението од ХИВ-инфекција за 
2022 г. – во висина од 42,5% во однос на 2021 г, 
кое се однесува првенствено на терапијата, а во 
помала мера и на финансирањето на услугите за 
превенција и поддршка што ги даваат граѓанските 
организации.

Содржини за пристап до лекови на веб 
страницата на здружението

Нашата улога во унапредувањето на 
здравствените политики и системите 
за здравје

Развивме едукативни интернет-содржини за 
истражувањето, развојот и достапноста на лекови 
– на глобално ниво, како и во македонскиот 
контекст, со осврт на глобалните и националните 
политики за лекови. Со овие содржини пополнивме 
една значителна празнина во достапноста на 
популарни информации на македонски јазик 
од областа на пристапот до лекови, како тема 
што суштински го засега квалитетот на живот 
на граѓаните. Истовремено, поставивме темел 
за следни активности за градење капацитети во 
оваа област во рамките на граѓанскиот сектор 
и здруженијата на пациенти и поттикнувањето 
поголема јавна дискусија на темата во нашата 
земја – со крајна цел да се изгради национален 
стратешки пристап во однос на обезбедувањето 
животоспасувачки и есенцијални лекови.  

Надградба на националната централна 
база на податоци
 
Организиравме и овозможивме техничка поддршка 
за Институтот за јавно здравје за надградба 
на националната централна база на податоци 
за следење на програмските активности од 
Програмата за заштита на населението од ХИВ 
инфекција, која ја води Институтот. Основна 
цел на оваа надградба беше подобрување на 
функционалностите на софтерското решение, 
кое ќе придонесе за подобра ефикасност и 
организација при пребарување, контрола и увид 
од страна на корисниците во реално време, како 
и дополнителни функционалности за подетално 
и полесно управување со податоци од страна на 
Институтот и на граѓанските организации што ја 
користат за програмско известување. 

Оваа активност претставува пример за поддршка 
на државна институција од страна на граѓанска 
организација, која успешно ги надгради слабостите 
на софтверот на националната дата база и 
одговори на потребите кои беа идентификувани 
низ годините наназад од страна на организациите 
имплементатори.

Четиригодишна комуникациска 
стратегија на Заедно Посилни, 2021 – 
2024

Развивме четиригодишна комуникациска 
стратегија и протокол за комуникација, кои ќе 
го поддржат остварувањето на програмските 
активности на ЗАЕДНО ПОСИЛНИ во согласност 
со клучните стратешки цели, и ќе го зголемат 
влијанието и видливоста на Здружението во 
областите во кои делува.  
Волонтерите имаа посебен учинок во креирањето 
на комуникациските цели, идентификување на 
целните групи и пораките. Со оглед на тоа дека и 
тие се дел од целните групи за кои се таргетирани 
пораките, имаа улога и на креативен филтер 
за избор на оптималните форми на пораки за 
стратешки исправно комуницирање. Преку 
оваа работилница го илустрираа нивното лично 
залагање и партиципација во креирањето на 
комуникациската стратегија, како важен процес во 
работатата на Здружението. 

Кодекс на добри практики за 
вклученост на членовите во работата и 
управувањето на здружението

Со волонтерски придонес на членови развивме 
документ како внатрешна организациска политика 
– Кодекс на добри практики за вклученост 
на членовите во работата и управувањето 
на Здружението. Тој обезбедува начин да се 
согледаат и земат предвид гледиштата на 
членовите во насочувањето и обликувањето на 
работата и презентира различни облици и нивоа 
на вклучување, користејќи офлајн и онлајн методи, 
соодветни начини на комуникација, градење 
на капацитетите и силна врска на членовите со 
Здружението. 

План и механизми за волонтирање

Согласно нашата мисија и вредностите кои ги 
практикуваме, ги цениме волонтерите како 
важен човечки потенцијал на заедницата. Во 
своето работење континуирано ја мобилизираме 
заедницата преку волонтери кои поседуваат 
релевантно знаење, искуство и вештини кои се 
корисни за подобрување на квалитетот на услугите 
и за поефикасно спроведување на целите и 
активностите за остварување на мисијата. За таа 
цел, развивмe план и програма за волонтери, во 
форма на внатрешна организациска политика. Во 
програмата се утврдени потребите од волонтери, 
позициите, видот на ангажманот и другите услови.

Годишно собрание

На годишно собрание на Здружението учествуваа 
вкупно 19 полноправни членови, физички 
присуствуваа 11, а 8 членови го делегирале 
својот глас. Собранието ги разгледа и/или усвои 
годишниот извештај за работата, годишниот 
финансиски извештај, извештајот од независните 
ревизори, стратешкиот план на ЗАЕДНО ПОСИЛНИ 
за 2021-2025, извештај за работата на Здружението 
во 2021 г. и работниот план до крајот на годината, 
извештај за работата на управниот одбор на 
Здружението за 2020-2021, како и пакет на 
измени и дополнувања на статутот. Собранието 
на членовите, исто така, расправаше за тековната 
епидемиолока ситуација со ХИВ-инфекцјата во 
Македонија врз основа на најновите докази и за 
улогата на Здружението во националниот одговор 
кон оваа епидемија.

ПАРТНЕРИ

Бевме посветени на партнерството и на 
соработката со граѓанскиот, владиниот и 
приватниот сектор, препознавајќи дека само со 
заеднички напори можат да се направат значајни 
и долгорочни позитивни општествени промени. 
Особено важни партнери во нашата работа во текот 
на 2021 година беа:

• Универзитетската клиника за инфективни 
болести и фебрилни состојби

• Министерството за здравство на Република 
Македонија

• Цивика Мобилитас 
• Алијанса за јавно здравје, Украина
• Глобалниот фонд за борба против СИДА, 

туберкулоза и маларија
• ViiV Healthcare 
• Фондацијата Отворено општество Македонија
• УНФПА
• ХЕРА – Асоцијација за здравствена едукација и 

истражување Скопје
• ХОПС – Опции за здрав живот
• ЕГАЛ – Еднаквост за геј и лезбејки
• СТАР-СТАР
• AIDS Action Europe
• Сите организации од Платформата за одржливост 

на сервисите за превенција и поддршка во врска 
со ХИВ

• Мрежата за заштита од дискриминација
• Мрежата против хомофобија и трансфобија

ФИНАНСИСКИ ИЗВЕШТАЈ  

▪ ЕГАЛ – Еднаквост за геј и лезбејки 
▪ СТАР-СТАР 
▪ AIDS Action Europe 
▪ Сите организации од Платформата за одржливост на сервисите за превенција и поддршка 

во врска со ХИВ 
▪ Мрежата за заштита од дискриминација 
▪ Мрежата против хомофобија и трансфобија 

Почетна состојба на 01.01.2020    2,052,196.00 
Приходи од камати   -
Приходи од позитивни курсни разлики - 
Приходи од грант проекти  9,304,402.00 
Приходи од надомест на трошоци -
Приходи од донации  23,000.00 
Приходи од доброволен прилог 24,300,00
ВКУПНИ ПРИХОДИ    9,351,702.00 

ВКУПНО СРЕДСТВА НА РАСПОЛАГАЊЕ  11,403,898.00 

Плати и надомест за плати  2,812,757.00 
Трошоци за исплатени хонорари врз основа на договори   2,483,674.00 
Пренос на други субјекти (партнерски организации во проекти)  2,325,672.00 
Трошоци за закуп на деловен простор, конференциски сали, опрема и сл.   305,922.00 
Трошоци за комуникациски услуги (ПТТ, интернет и сл.)  49,082.00 
Комунални трошоци (струја, вода, парно и сл.)  82,782.00 
Канцелариски материјали и канцелариска опрема  302,808.00 
Помошен материјал и материјали за обуки, тренинг и сл.  35,139.00 
Трошоци за репрезентација, освежување и хотелски услуги    540,217.00 
Транспортни трошоци (бензин, патарина, автобуски карти, такси превоз и патни 
трошоци за учесници)

 107,811.00 

Дневници за службени патувања и други надоместоци на вработени  79,415.00 
Останати трошоци (правни, ревизорски, нотарски, сметководствени и други услуги)  679,186.00 

Биланс на приходите и трошоците за 2021 година    

Здружение ЗАЕДНО ПОСИЛНИ Скопје
Период на известување: 01.01.2021 – 31.12.2021      

во денари

Трошоци за печатење, графичка дејност и укоричување, фотокопирање и 
снимање 

 246,186.00 

Трошоци за реклама    19,467.00 
Помошти и донации (набавка на лубриканти и кондоми)  61,000.00 
Трошоци за членарини    300.00 
Банкарски провизии и агенциска провизија  64,689.00 
Негативни курсни разлики  17,980.00 
Останати услуги  156,930.00 
Останати трошоци     
Вкупно трошоци  10,371,157.00 
Данок на непризнаени трошоци -
Крајна состојба на 31.12.2020 за пренос во наредната година  1,032,741.00 

Пресметани приходи од аванси - од претходната година -
Обврски спрема добавувачи   246,118.00 
Обврски спрема вработени   4,438.00
Обврски за неплатени даноци, плати и сл.    19,558.00 
Обврски за неплатени хонорари   195,779.00 
Вкупно средства на жиро-сметки за 01.01.2022    1,498,634.00 



Годишниот план за работа е поддржан од Цивика мобилитас
Цивика мобилитас е програма на Швајцарската агенција за развој и соработка (СДЦ) за поддршка на граѓанското општество во 

Македонија, која ја спроведуваат НИРАС од Данска, Македонскиот центар за меѓународна соработка (МЦМС) и ФЦГ од Шведска. 
Целта на програмата е општествените промени во Северна Македонија да бидат поттикнати од силен граѓански сектор, активни 

граѓани и добра соработка со властите, што резултира со потранспарентно, поотчетно и социјално-инклузивно управување како на 
централно, така и на локално ниво. 


